
PRENTSA OHARRA.
Baztan-Bertizarana-Bortziriak-Malerrekako Industria Batzordeko eta Cederna Garalur Elkarteko ordezkariek bilera egin zuten pasa den abuztuaren 3an Ekonomia, Ogasun, Industria eta Enplegu kontseilari Lourdes Goicoechea andrearekin eta zuzendari nagusi Jorge San Miguel jaunarekin eskualdearen egoeraren berri emate aldera. 

Udalek eta horiek elkartzen dituen garapen-erakundea den Cederna Garalur Elkarteak lehentasunezkotzat jotzen dute enpresa-ekimena bultzatuko duten, eta sustatzaile publikoei eta pribatuei lanpostuak mantentzea eta berriak sortzea ekarriko duten ekimenak martxan jartzea ahalbidetuko dieten ekintzak sustatzea, eskualdearen garapenaren mesedetan.
Testuinguru horretan, eta hainbat urtetatik hona Baztan-Bortziriak eskualde osoan lantzen ari den estrategiaren barnean, berriro ere industria-batzordea paratu da abian. Batzorde horretako partaideak dira Bertizaranako, Baztango, Berako eta Lesakako Udalak.
Horren guztiaren ondorioz, eta Legasako industrialdeak (egun Arcelor Mittal-ena) gaur egun duen egoera ikusita, udalek hainbat bilera egin dituzte eskualde-mailan, garapenerako estrategia bateratua zehazte aldera. Halaber, beste hainbat bilera egin dituzte Nafarroako Gobernuko Industria Departamentuarekin honek enpresarekin lantzen ari denaren berri jasotzeko, kontuan izanik enpresa duela 40 urte finkatu zela bertan eta sekula ez dela industrialdea bere osotasunean erabili.
Eskualdearen iritziz, industrialdeak eskualde-mailako industrialdea izateko baldintza guztiak betetzen ditu. Beharrezkotzat jotzen da instituzioen laguntza lur horiek eskuratzeko, horiei erabilera publikoa emate aldera eta industrialdeak baldintza egokiak izan ditzan: argindarra (berriki egin da azpiestazioa), gas naturalaren kanalizazioa (eginda), eta N-121-A errepidean azpiegitura lanak egitea, Europarako atea den aldetik.
Udalek halaxe adierazi, eta dokumentu bateratu bat sinatu dute. Dokumentua abuztuaren 3an aurkeztu zieten Ekonomia, Ogasun, Industria eta Enplegu kontseilari Lourdes Goicoechea andreari eta Departamentu bereko zuzendari nagusi Jorge San Miguel jaunari. Dokumentuarekin batera, gaur egun arte egindako lan guztia jasotzen duen txostena aurkeztu zitzaien, eta horren barnean eskualdean industrialdea izan daitekeen lurzoruaren planoak, Gobernuak berak eskatuta.
Bileran honako hauek hartu zuten pare: Antonio Erregerenak (Bertizaranako alkatea), Peio Etxebidek (Lesakako alkatea), Garbiñe Elizegi (Baztango alkatea), Jose Mª Aierdik eta Isabel Elizaldek (Cederna Garalur Elkartearen lehendakaria eta zuzendari-gerentea, hurrenez hurren), eta Arantxa Arregik (Bertizarana-Bortziriak-Malerreka eskualdeko garapen-eragilea).
Jorge San Migel jaunak (Departamentuko zuzendari nagusia) esan zuen enpresak industrialdean lanean jarraitzeko asmoa duela, eta instalazioak handitzeko aukera dagoela. Eskualdean, ordea, ez dago horren berri. Ez da, hortaz, industria-batzordearen asmoa enpresaren hedatze hori geraraztea, baizik eta gaur egun hartuta dauden lursail guztiak kontuan hartuta (% 30 baino ez), horren bikoitza utzi beharko litzateke enpresak egin ditzakeen hedapenetarako.
Era berean, 40 urte igarota, eta inolako garapenik egin gabe, zentzuzkoa dirudi lur horiek itzultzea eta erabilera publikoa ematea.
Une horretan, Lourdes Goicoechea andreak esan du Nafarroako Gobernua luze gabe harremanetan paratuko dela Arcelor Mittal enpresarekin, garapen industrialerako izan ditzakeen asmoen berri izateko, eta aurrera egiten jarraitu ahal izateko. Konpromiso horretatik zentzuzko denbora igaro da, baina gaur gaurkoz ez dugu harremanik izan dutenik erakusten duen inolako daturik.
Bilera horretan Nafarroako Gobernuari oroitarazi zitzaion 1972an gobernuak berak bultzatu zuela eta parte aktiboa izan zela eskualdearen garapen industrialean, Legasako industrialdea sustatuta. Jardunbide hura ezinbestekotzat jo zen une hartan eskualdeak bizi zuen emigrazioa arintze aldera. 

Gaur, 40 urte eta gero, berriro ere eskatzen dugu, gaur egungo egoera korapilatsua kontuan izanik, Legasako industrialdea suspertzea, Baztan-Bertizarana-Bidasoa-Malerreka eskualde osoaren mesedetan izanen den edozein industria ezartzeko lekurik aproposena izanik.
Halaber, eta Baztanen erabilgarri dagoen lurzoruari dagokionez, Lekarozko Enpresa Campuseko lursailak aprobetxatzeko aukera ere mahai gainean paratu zen, horietan enpresa berriak ezar daitezen.
Azkenik, aipatu beharra dugu goiz horretan berean lankidetza-hitzarmena sinatu zutela Lesakako Udalak eta Cederna Garalur Elkarteak, Alkaiagan kokaturik dagoen enpresa-zentroa kudeatze aldera. Zentroak bulegoak eta nabeak eskainiko dizkie ekintzaileei, beren lanbide-jarduera eskualdean abiaraztea errazteko. Halaber, enpresentzako eta ekintzaileentzako prestakuntza-programak eta topaketak antolatuko ditu.
Lan-ildo horretan, honako alderdiok lantzen ari da garapen-erakundea:
· Erabilgarri dauden lurzoru eta gune publikoak sustatzeko kanpaina bat abiaraziko da udazken honetan, sustatzaile berriak bertan koka daitezen errazte aldera. 

· Prestakuntza- eta sentsibilizazio-jardunaldiak, eskualdeko sustatzaileendako eta enpresaburuendako.

